
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
先王英明，漸有覺悟之際。

吾以至誠開導以求嗣之道，王性本仁孝，且感吾言，大覺國榮之罪惡。己亥九月，使之致仕，盖念從前寵愛，欲爲始終保全也。渠之致仕後，所爲之事，尤爲駭悖，故放逐於江陵，至於自斃。

自古權奸凶逆，固何恨，而豈有如國榮之極惡哉？始以私怨，殺人无數，動必驅之以逆，陷之以殺，貽累於聖德，其罪一也；離間兩殿內外，使不得和合，納渠妹而圖富貴，其罪二也；其妹死後，沮戱求嗣之路，勸養湛也，欲圖長久之權，其罪三也；酷刑坤殿內人，使之語犯坤殿，承其誣服，欲行兇計於坤殿，其罪四也。其外无君不道之事、无禮不忠之言，難以枚擧，何可盡錄也！

人臣有一於此，宜不免於國刑，則榮也，兼此

